
ᲢᲔᲡᲢᲔᲑᲘᲡ ᲛᲘᲛᲝᲮᲘᲚᲕᲐ
III ᲙᲚᲐᲡᲘ  ·  2026 ᲬᲚᲘᲡ ᲨᲔᲛᲝᲓᲒᲝᲛᲐ

I ᲣᲤᲐᲡᲝ ᲢᲣᲠᲘ · 8 ᲜᲝᲔᲛᲑᲔᲠᲘ

ᲢᲔᲡᲢᲘᲡ ᲡᲢᲠᲣᲥᲢᲣᲠᲐ

# ᲡᲐᲕᲐᲠᲯᲘᲨᲝ ᲨᲔᲙᲘᲗᲮᲕᲐ ᲥᲣᲚᲐ

I ანბანი, ასოები და ბგერები 5 10

II მარცვალი 5 10

III ცხოველები, ბუნება და გარემო 5 20

IV სიტყვის განმარტება და ფრაზეოლოგიზმები 5 20

V დააკვირდი ნახატს და უპასუხე 10 40

+ ბონუს სექცია 5 +25

სულ 30 + 5 100 + 25

ᲢᲔᲡᲢᲘᲡ ᲨᲔᲡᲐᲮᲔᲑ

III კლასის ტესტი შედგება 5 სავარჯიშოსა და ბონუს სექციისგან. ძირითადი ნაწილი შეიცავს 30 შეკითხვას 
და ფასდება 100 ქულით, ბონუს სექცია კი 5 შეკითხვას (დამატებით 25 ქულა). ყველა შეკითხვა დახურული 
ტიპისაა: სამი სავარაუდო პასუხიდან (ა, ბ, გ) სწორია მხოლოდ ერთი. ტესტი მოიცავს ანბანს, მარცვალს, 
ბუნებასა და სიტყვის მნიშვნელობას, ბოლო სავარჯიშოში კი მოსწავლე დიდ ფერად ნახატს აკვირდება და 
მასზე დასმულ შეკითხვებს პასუხობს.

ᲡᲐᲕᲐᲠᲯᲘᲨᲝᲔᲑᲘ

I.  ᲐᲜᲑᲐᲜᲘ, ᲐᲡᲝᲔᲑᲘ ᲓᲐ ᲑᲒᲔᲠᲔᲑᲘ
შემოხაზე სწორი პასუხი: ა, ბ ან გ   5 შეკითხვა · 2 ქულა თითოეულზე · სულ 10 ქულა

ამოწმებს ანბანის, ასოებისა და ბგერების ცოდნას: ასოების თანმიმდევრობას, ხმოვნებს, სიტყვაში 
ბგერების დათვლას და სიტყვის შედგენას.

Მ Ა Გ Ა Ლ Ი Თ Ი

რამდენი ხმოვანია სიტყვაში „ბავშვები“? ა) ორი ბ) სამი გ) ოთხი

ᲡᲬᲝᲠᲘ ᲞᲐᲡᲣᲮᲘ: ბ) სამი  →  ბ-ა-ვ-შ-ვ-ე-ბ-ი: ხმოვნებია ა, ე და ი - სულ სამი.

II.  ᲛᲐᲠᲪᲕᲐᲚᲘ
შემოხაზე სწორი პასუხი: ა, ბ ან გ   5 შეკითხვა · 2 ქულა თითოეულზე · სულ 10 ქულა

მოსწავლემ სიტყვა უნდა დაყოს მარცვლებად, დაითვალოს მარცვლები, იპოვოს გამეორებული მარცვალი 
და მარცვლებისგან სიტყვა ააწყოს.

Მ Ა Გ Ა Ლ Ი Თ Ი

რომელი სიტყვაა სამმარცვლიანი? ა) წიგნი ბ) ფანქარი გ) ჩანთა

ᲡᲬᲝᲠᲘ ᲞᲐᲡᲣᲮᲘ: ბ) ფანქარი  →  ფან-ქა-რი სამი მარცვლისგან შედგება, წიგ-ნი და ჩან-თა კი 
ორმარცვლიანია.



III.  ᲪᲮᲝᲕᲔᲚᲔᲑᲘ, ᲑᲣᲜᲔᲑᲐ ᲓᲐ ᲒᲐᲠᲔᲛᲝ
შემოხაზე სწორი პასუხი: ა, ბ ან გ   5 შეკითხვა · 4 ქულა თითოეულზე · სულ 20 ქულა

შეკითხვები ეხება ცხოველთა საცხოვრებელს, ბუნების მოვლენებს, ღამის ცას და წყლის ბინადრებს.

Მ Ა Გ Ა Ლ Ი Თ Ი

რომელი ფრინველი ნადირობს ღამით? ა) ბუ ბ) მერცხალი გ) ქათამი

ᲡᲬᲝᲠᲘ ᲞᲐᲡᲣᲮᲘ: ა) ბუ  →  ბუ ღამის ფრინველია: ღამით ნადირობს, დღისით კი ისვენებს.

IV.  ᲡᲘᲢᲧᲕᲘᲡ ᲒᲐᲜᲛᲐᲠᲢᲔᲑᲐ ᲓᲐ ᲤᲠᲐᲖᲔᲝᲚᲝᲒᲘᲖᲛᲔᲑᲘ
შემოხაზე სწორი პასუხი: ა, ბ ან გ   5 შეკითხვა · 4 ქულა თითოეულზე · სულ 20 ქულა

ამოწმებს სიტყვის მნიშვნელობის ცოდნას, სინონიმებს და ხშირად გამოყენებულ ფრაზეოლოგიზმებს 
(მყარ გამოთქმებს).

Მ Ა Გ Ა Ლ Ი Თ Ი

რას ნიშნავს გამოთქმა „თვალი მოჰკრა“?
ა) შეამჩნია, 
დაინახა

ბ) თვალი 
ატკინა

გ) დაიძინა

ᲡᲬᲝᲠᲘ ᲞᲐᲡᲣᲮᲘ: ა) შეამჩნია, დაინახა  →  „თვალი მოჰკრა“ ნიშნავს, რომ ვიღაც ან რაღაც უცებ დაინახა, 
შეამჩნია.

V.  ᲓᲐᲐᲙᲕᲘᲠᲓᲘ ᲜᲐᲮᲐᲢᲡ ᲓᲐ ᲣᲞᲐᲡᲣᲮᲔ
შემოხაზე სწორი პასუხი: ა, ბ ან გ   10 შეკითხვა · 4 ქულა თითოეულზე · სულ 40 ქულა

ტესტში მოცემულია დიდი ფერადი ნახატი ტრანსპორტითა და ბუნებით. მოსწავლე ნახატს აკვირდება და 10 
შეკითხვას პასუხობს, მათ შორის - ნახატის მთავარ თემაზე.

Მ Ა Გ Ა Ლ Ი Თ Ი

რით მიდის ბავშვი სკოლისკენ?
ა) 
ველოსიპედით

ბ) ავტობუსით გ) ნავით

ᲡᲬᲝᲠᲘ ᲞᲐᲡᲣᲮᲘ: ა) ველოსიპედით  →  ნახატზე ბავშვი ველოსიპედით მიემართება სკოლისკენ.

ᲑᲝᲜᲣᲡ ᲡᲔᲥᲪᲘᲐ

ძირითადი ტესტის შემდეგ მოცემულია ბონუს სექცია: 5 შეკითხვა, თითოეული 5 ქულა, ჯამში 25 ქულა. 
შეკითხვები ზოგადია და ეხება ლექსიკას, ანდაზებს, გამოცანებსა და ფრაზეოლოგიზმებს. ბონუს ქულებით 
მოსწავლეს შეუძლია ტესტში დაშვებული შეცდომები აანაზღაუროს.

ᲛᲝᲡᲐᲛᲖᲐᲓᲔᲑᲔᲚᲘ ᲙᲣᲠᲡᲘ

დამატებით მოსამზადებლად მოსწავლის პროფილში ხელმისაწვდომია ოლიმპიადის მოსამზადებელი 
კურსი. კურსს ოლიმპიადის I ტურის მსგავსი სტრუქტურა აქვს, ტესტის შესასრულებლად კი მოსწავლეს 1 
საათი ეძლევა. კურსის მთავარი უპირატესობა ისაა, რომ მოსწავლეს შეუძლია:

• გადახედოს დაშვებულ შეცდომებს

• გააანალიზოს სუსტი მხარეები

• უკეთ მოემზადოს ოლიმპიადის I ტურისთვის

ᲥᲐᲠᲗᲣᲚᲘ ᲔᲜᲘᲡ ᲝᲚᲘᲛᲞᲘᲐᲓᲘᲡ I ᲣᲤᲐᲡᲝ ᲢᲣᲠᲘ ᲒᲐᲘᲛᲐᲠᲗᲔᲑᲐ 8 ᲜᲝᲔᲛᲑᲔᲠᲡ. ᲒᲔᲚᲝᲓᲔᲑᲘᲗ!


